
Безбедна хемотерапиjа дома
Chemotherapy safety at home

Хемотерапиjа е начин на лекување на рак со многу jаки лекови. Можете 
да jа намалите шансата други лица да стапат во контакт со вашите лекови 
за хемотерапиjа ако преземете неколку мерки на претпазливост. Во 
овоj информативен лист се обjаснува кога треба да преземете мерки на 
претпазливост и што треба да правите.

Постоjат различни видови на лекови за 
хемотерапиjа. Некои лица примаат хемотерапиjа 
во болница, додека други може да jа примаат 
дома.

Лековите за хемотерапиjа ги убиваат клетките на 
рак, но исто така може да оштетуваат нормални, 
здрави клетки.

Важно е да jа намалите шансата други лица 
да стапат во контакт со вашите лекови за 
хемотерапиjа. Тука се вклучува грижата за 
телесните течности кои може да содржат лекови 
за хемотерапиjа.

ВАЖНО
Децата, и бремените жени или доилките, 
не треба да допираат лекови за 
хемотерапиjа или телесни течности кои 
можеби имаат лекови за хемотерапиjа во 
нив.

Хемотерапиjа и телесни течности
Телесните течности се течности од телото. Во нив 
се вклучуваат крв, урина (мочка), измет (фекалии) и 
бjулавица од повраќање.
Секогаш кога имате хемотерапиjа, лековите 
остануваат во вашите телесни течности во текот на 
третманот, како и извесен период после тоа.
Овоj период е различен за различни лица и исто така 
зависи од видот на лекот што се користи:
•  Повеќето лекови за хемотерапиjа остануваат во 

телесните течности околу 48 часа после секоj 
третман.

•  Некои лекови може да останат таму до 7 дена.
•  Ако примате континуирана хемотерапиjа, лековите 

ќе бидат присутни во вашето тело во текот на 
третманот се додека тоj не заврши.

Примање на 
хемотерапиjа 
дома 

Ако примате хемотерапиjа дома, треба да ги 
користите мерките на претпазливост кои се 
опишани во овоj информативен лист. Исто така, 
треба безбедно да ги чувате и да ракувате со 
вашите лекови за хемотерапиjа.

Хемотерапиjа во вид на таблети 
или инjекции
•  Чуваjте ги сите таблети, капсули и инjекции на 

безбедно место, подалеку од деца и животни, 
и следете ги упатствата на етикетата за чување 
на лекот.

•  Ако имате проблеми да jа примате вашата 
хемотерапиjа, побараjте совет од вашиот 
доктор, аптекар или медицинска сестра.

•  Отстранете ги сите игли и шприцеви во 
соодветна кутиjа и посоветуваjте се со вашиот 
аптекар како да ги отстранете безбедно.

•  Вратете ги сите таблети или капсули што ќе ви 
останат во локалната аптека каде тие безбедно 
ќе се отстранат.

Хемотерапиjа преку пумпа
•  Вашиот доктор или медицинската сестра ќе 

ви обjаснат како се користи пумпата и што да 
правите ако имате било какви проблеми.

•  Ако забележите дека од пумпата се излева или 
истекува течност, престанете да jа користите 
и отстранете jа излеаната течност како што е 
опишано во табелата. Веднаш контактираjте 
го вашиот доктор или медицинска сестра за 
понатамошни упатства, или побараjте помош во 
наjблискиот Оддел за ургентни случаи.

Кога треба да преземам мерки на претпазливост?
Мерки на претпазливост треба да преземете ако примате хемотерапиjа во болница и/или дома.

•  Треба да бидете многу внимателни со телесните течности при секоj третман на хемотерапиjа и 48 
часа после тоа.

•  Лицата кои примаат одредени лекови можеби ќе треба да бидат претпазливи подолго време.

Прашаjте ги вашиот доктор или медицинска сестра колку долго треба да бидете претпазливи.

Мерки на претпазливост кои треба да ги преземете дома
Овие мерки на претпазливост jа намалуваат шансата членовите на вашето семеjство или негувателите да стапат 
во контакт со лековите за хемотерапиjа. Прашаjте ги вашиот доктор или медицинска сестра какви мерки на 
претпазливост да користите при вашиот третман.

Одење во 
клозет

• Седнете на седиштето на клозетската шолjа.
• Откако ќе го користите клозетот, затворете го капакот и пуштете вода.
• Измиjте ги рацете со сапун и вода.

Отстранување 
на употребени 
влошки или 
пелени за 
инконтиненциjа

• Носете ракавици за еднократна употреба кога ги ставате влошките или 
пелените во пластична кеса.

• Ставете ги ракавиците во кесата, врзете jа и ставете jа во кантата за ѓубре.
• Измиjте ги рацете со сапун и вода.

Што да правите 
кога повраќате

Повраќаjте во пластичен сад или пластична кеса без дупки.
• Ако користите пластичен сад:

 - Носете ракавици за еднократна употреба и внимателно испразнете го 
садот во клозетот.

 - Измиjте го садот со вода и сапуница и избришете го со хартиени крпи.
 - Ставете ги ракавиците во пластична кеса и ставете jа кесата во кантата 

за ѓубре.
 - Измиjте ги рацете со сапун и вода.
 - Користете го овоj сад само за повраќање и фрлете го кога ќе завршите со 

лекувањето.
• Ако користите пластична кеса:

 - Врзете jа и ставете jа во кантата за ѓубре.
 - Измиjте ги рацете со сапун и вода.

Чистење на 
екстректи 
од телесни 
течности

• Носете ракавици за еднократна употреба и користете хартиени крпи за да jа 
впиете течноста.

• Користете крпи за еднократна употреба и вода со сапуница за да ги измиете 
загадените површини.

• Ставете ги користените хартиени крпи, другите крпи и ракавиците во 
пластична кеса и ставете jа кесата во кантата за ѓубре.

• Измиjте ги рацете со сапун и вода.

Cancer Institute NSW

Перење на 
облека, крпи 
или постелнина 
извалкани 
со телесни 
течности

• Носете ракавици за еднократна употреба кога ги допирате.
• Веднаш исперете ги. Ако тоа не е можно, ставете ги во запечатена пластична 

кеса за да ги исперете кога ќе можете.
• Откако ќе ги ставите во машината за перење, ставете ги ракавиците за 

еднократна употреба во пластична кеса и фрлете jа во кантата за ѓубре.
• Переjте ги одделно на наjдолгиот циклус на машината за перење во жешка 

или ладна вода.
• Ако е можно, исушете ги надвор.
• После перењето, можете да ги користите повторно како вообичаено.

Контакт со 
очите или 
кожата

• Ако ви влезе течност во очите, исплакнете ги со вода или средство за миење 
на очи (вештачки солзи) 15 минути. Веднаш контактираjте го вашиот доктор 
или медицинска сестра или за помош отидете во наjблискиот Оддел за 
ургентни случаи.

• За други делови од телото, веднаш измиjте го зафатениот дел со сапун 
и вода. Ако се поjави црвенило или воспаление, контактираjте ги вашиот 
доктор или медицинска сестра за совет.

Сексуални 
односи и 
заштита

• Со вашиот партнер треба да користите ефективни средства за контрацепциjа 
за да спречите забременување додека се лекувате. Причината за тоа е што 
лековите за хемотерапиjа можат штетно да делуваат на неродено бебе.

• Треба исто така да користите кондом или друго механичко контрацептивно 
средство ако имате сексуални односи после секоj третман. Целта е 
вашиот партнер да биде помалку изложен на овие лекови во спермата или 
вагиналните течности. Вообичаено, партнерот е изложен на овоj ризик 48 
часа, но за одредени лекови, тоа може да трае до 7 дена.

Чести прашања
Дали можам ги прегрнувам или допирам 
членовите од моето семеjство?
Да, безбедно е да допирате други лица и да се 
прегрнувате и гушкате со семеjството.

Дали други лица можат да користат ист 
клозет со мене?
Да, другите можат да го користат истиот клозет. 
Ако седиштето на клозетската шолjа се испрска со 
телесни течности, избришете jа со вода и сапуница 
со ракавици за еднократна употреба, пред другите 
да го користат клозетот.

Работи за кои треба да ги прашате вашиот 
доктор или медицинска сестра
• Кога треба да ви се jавам?
• Кога треба да одам во Оддел за ургентна помош?
•  Колку долго треба да ги применувам мерките на 

претпазливост заради безбедност?

 Дали ви треба преведувач?
•  Ако ви треба помош при разбирање или 

зборување на англиски jазик, можете да 
користите професионални преведувачи.

•  Кога ќе закажете средба, кажете дека ви е 
потребен преведувач.

•  Ваше право е да побарате преведувач.

•  Преведувачките услуги се бесплатни и 
доверливи.

•  Службата за писмено и усмено преведување (TIS) 
има преведувачи кои можете да ги користите 
преку телефон на 13 14 50.

Contact numbers / Контактни броеви:

Daytime / Преку ден: .......................................... 

Night/Weekend / Преку ноќ/за викенди:

 .............................................................................. 

